
 

 

 

UKA 2018/200 

Tillie Martinussen  

8. oktobari 2018 

Siunnersuut uunga: Qaffasinnerusumik ilinniartitaanerit pillugit Inatsisartut inatsisaat nr. xx, xx. xxx 2018-

imeersoq  

(Ilinniartitaanermut, Kultureqarnermut, Ilisimatusarnermut Ilageeqarnermut Nunanut Allanullu 

Naalakkersuisoq)  

Siullermeerinninneq 

(Tillie Martinussen, Inatsisartunut ilaasortaq, Suleqatigiissitsisut)  

Inuiaqatigiit suulluunniit allanngoriartorput taamaattumik pissusissamisuuginnarpoq sulliviit 

inuiaqatigiinnut atasut aamma naleqqussartarnissaat inatsisitigut.  

Suleqatigiissitsisuniit allannguutissatut siunnersuutigineqartut tikilluaqquagut.  

Taamatulli oqareerluta inatsissap allannguutissaatut siunnersuut oqaaseqarfigilaassavarput. 

Qularinngilarput ilinniartitaanerit sullivittut pimoorussisutut ineriartorneq pillugu naliginnaasunik 

malitassaqartinneqassasut taamatullu inatsisinut tunngasortai soorunami naleqqussarneqartuartariaqartut.  

Suleqatigiissitsisuni isumaqarpugut ilinniarnernut aaqqissuussinernut piginnaatitsissutsit Naalakkersuisunut 

inaalinniarneqarneri eqqarsarnartoqartoq isumaqaratta ilinniarfiit ataasiakkaat ilinniarnernut 

aaqqissuussinerit nalilersornissaannut piginnaaneqartut pitsaanerpaanik.  

Tamanna tunngavigalugu inassutigaarput immikkoortup ataatsimiitaliamut ingerlateqqinneqarnissaa 

isummerfigeqqullugu piginnaatitsinernut agguataarinissat.  

    

       

 

 

 

 


